
နေ့စွ။ဲ ။ ၂၉ရက် ဇန်နဝါရီလ ၂ဝ၁၉ခုနှစ် 

ခင်မင်ရပါသော ဒို့မြေကွန်ရက် (အယ်လ်အိုင်အိုအိတ်ခ်ျ) နှင့် မြန်မာနိုင်ငံ ပွင့်လင်းမြင်သာမှုနှင့် တာဝန်ယူမှု၊ တာဝန်ခံမှု 
ဆိုင်ရာ အရပ်ဘက် မဟာမိတ်အဖွဲ့ (အမ်မ်အေတီအေ) ရှင့် 

အသက်မွေးဝမ်းကျောင်းမှုနှင့် စားနပ်ရိက္ခာဖူလုံရေး ရန်ပုံငွေ (LIFT) ထံသို့ ဒို့မြေကွန်ရက် (အယ်လ်အိုင်အိုအိတ်ခ်ျ) နှင့် 
မြန်မာနိုင်ငံ ပွင့်လင်းမြင်သာမှုနှင့် တာဝန်ယူမှု၊တာဝန်ခံမှုဆိုင်ရာ အရပ်ဘက်မဟာမိတ်အဖွဲ့  (အမ်မ်အေတီအေ) တို့မှ
ပေးပို့သော မကြာသေးမီက LIFT မှ ထုတ်ပြန်သည့် ‘မြန်မာနိုင်ငံ၏မြေလွတ်၊ မြေလပ်၊ မြေရိုင်းများ စမီံခန့်ခွမှဲု ဥပဒေအား 
ပံ့ပိုးမြှင့်တင်ပေးမည့် အဆိုပြုလွှာ တင်သွင်းရန် ဖိတ်ခေါ်သည့် ကြေငြာချက် နှင့် ပတ်သက်သည့် အိတ်ဖွင့်ပေးစာ’ ကို ၂ဝ၁၈ 
ခုနှစ် ဒီဇင်ဘာ ၂၄ ရက်နေ့တွင် လက်ခံရရှိပါသည်။ 

အဆိုပါစာကို လက်ခံရရှိကြောင်း ၂ဝ၁၈ခုနှစ် ဒီဇင်ဘာ ၂၆ ရက်စွပဲါ အတည်ပြုသည့် စာတွင် ဖော်ပြထားသည့် အတိုင်း  
LIFT အနေဖြင့် အဖွဲ့ဝင်အခြေပြု အဖွဲ့အစည်းများ နှင့် မိတ်ဖက်အဖွဲ့များ က ပေးပို့သည့် အိတ်ဖွင့်ပေးစာ၏ နောက်ကွယ်တွင် 
ရှိနေမည့် အသံများကိုလည်း အသိအမှတ်ပြုပါသည်။  အဆိုပါစာတွင် ဖော်ပြထားသည့် စိုးရိမ် ပူပန်မှုများနှင့် အဓိက အချက် 
များကို ရှင်းလင်းပြတ်သားစွာ အသေးစိတ် တင်ပြထားသည့်အတွက် အချိန်ပေးခဲ့မှုများ နှင့် ဆွေးနွေး တိုင်ပင်ခဲ့ကြသည့် 
လုပ်ငန်းစဉ် တို့ကို LIFT အနေဖြင့် တန်ဖိုးထားပါသည်။ 

ကျွန်ုပ်တို့နှင့် တွေ့ဆုံဆွေးနွေးရန် လမ်းဖွင့်ပေးထားသည့်အတွက်ကြောင့်လည်း အလွန်တရာ တန်ဖိုးထား လေးစား ပါသည်။  
အမှန်စင်စစ် ၂ဝ၁၉ ဇန်နဝါရီ ၉ ရက်နေ့က နှစ်ဦးနှစ်ဘက် အပြန်အလှန် နားလည်ပေးနိုင်ရန်၊ ဆန်းစစ်နိုင်ရန် နှင့် 
ရှေ့ဆက်လျှောက်ရမည့် ချဉ်းကပ်ဖြေရှင်းနည်းလမ်းများ အတွက် အထောက်အကူဖြစ်စေရန် သင်တို့၏ စီမံခန့်ခွသဲူများနှင့် 
အရေးပါသည့် အဖွဲ့ဝင်များနှင့် ပွင့်ပွင့်လင်းလင်း အလေးထား ဆွေးနွေးဖလှယ်နိုင်ခဲ့သောကြောင့်  ကျွန်ုပ်တို့အတွက် 
အကျိုးကျေးဇူးများစွာ ရရှိခဲ့ပါသည်။  

သိထားပြီးဖြစ်သည့်အတိုင်း ဇန်နဝါရီလအစောပိုင်းတွင် ကျွန်ုပ်တို့ အနေဖြင့် အရေးပါသည့် ပါဝင်ပတ်သက်သူများ နှင့် 
အကြိမ်များစွာ တွေ့ဆုံဆွေးနွေးခဲ့ပြီး ယင်းမှ တဆင့် ဇန်နဝါရီလ ၁၈ ရက်နေ့တွင် ဖိတ်ခေါ် ဆွေးနွေးသည့် အစည်းအဝေး ကို 
ကျင်းပပြီး အဆုံးသတ် ခဲ့ပါသည်။ အဆိုပါ ဆွေးနွေးတိုင်ပင်မှုများ၏ ရလဒ်အဖြစ် ကျွန်ုပ်တို့အနေဖြင့် မေးခွန်းမေးရန် 
အချိန်ကို တိုးမြှင့်ခွင့်ပြုပေးခဲ့ပြီး မေးခွန်းများ နှင့် အဖြေများကို ကျွန်ုပ်တို့၏ အင်တာနက် ဝက်ဘ်ဆိုဒ်တွင် ထုတ်ပြန် ကြေညာ 
ပေးခဲ့ပါသည်။ ထိုမျှမက အဆိုပြုလွှာ တင်သွင်းရမည့် အချိန်ကိုလည်း တိုးမြှင့်ပေးခဲ့ပြီး ယခု အဆိုပြုလွှာ တင်သွင်းရန် 
နောက်ဆုံးရက်မှာ ၂ဝ၁၉ခုနှစ် ဖေဖော်ဝါရီလ ၁၅ ရက်နေ့ ဖြစ်ပါသည်။  

အဆိုပြုလွှာတင်သွင်းရန် ဖိတ်ခေါ်ခြင်း၏ အခြေခံအကြောင်းတရားဖြစ်သည့် မင်းလှ စီမံချက်ကို ဖော်ဆောင်သည့် 
နေရာတွင် LIFT အနေဖြင့် ဖြေးဖြေးမှန်မှန် နှင့် အလေးထားသုံးသပ်ကာ စီမံဆောင်ရွက်ခဲ့ပါသည်။  ယင်းတွင် ကျရောက် 
လာနိုင်ချေရှိသည့် မျှော်လင့်မထားသည့် စွန့်စားရနိုင်သောအခြေအနေ အသေးစိတ် ဇယားတွင် ကျရောက်နိုင်ချေရှိသည့် 
မျှော်လင့်မထားသည့် စွန့်စားရနိုင်သောအခြေအနေများကို စီမံခန့်ခွမှဲု ဆောင်ရွက်ချက်များအား ထည့်သွင်း ရေးဆွထဲားပြီး 
ယင်းဇယားကို LIFT ရန်ပုံငွေ ကြီးကြပ်မှုအဖွဲ့က သုံးသပ်ကာ သင့်တင့်လျောက်ပတ်စေရန် ညှိနှိုင်းပြင်ဆင်မည် ဖြစ်ပါသည်။  
အထူးသဖြင့် မကွေးတွင် စိုးရိမ်ပူပန်မှုများနှင့် စိန်ခေါ်မှုများကို အသေအချာ သဘောပေါက် နားလည်စေရန်၊ စီမံကိန်း၏ 

ရည်မှန်းချက်ကို အပြည့်အဝ သဘောပေါက်နားလည်စေရန် အတွက် စီမံကိန်း လျာထား ဒေသအတွင်းရှိ တောင်သူများ 
အပါအဝင်ဖြစ်သည့် အမျိုးမျိုးသော ပါဝင်ပတ်သက်သူများ၊ ဒေသဆိုင်ရာ နှင့် တိုင်းဒေသကြီးအဆင့် အစိုးရများနှင့် 
ဆွေးနွေးတိုင်ပင်ရန်မှာ အရေးကြီးလှပါသည်။  

ကျွန်ုပ်တို့အနေဖြင့် မြေယာဆိုင်ရာ ကိစ္စရပ်များ စိတ်ဝင်စားသည့် လှုပ်ရှားဆောင်ရွက်နေသည့် အဖွဲ့များ နှင့် 
ကျယ်ကျယ်ပြန့်ပြန့် ထိတွေ့ဆောင်ရွက်ပါက အရေးပါသည့် ပါဝင်ပတ်သက်သူများ၏ စိုးရိမ်ပူပန်မှုများကို ပိုမိုနားလည် 
နိုင်မည်ဖြစ်ကြောင်း သဘောပေါက်ပါသည်။  ထိုသို့ ထိတွေ့ ဆောင်ရွက်ခြင်းဖြင့် စီမံကိန်း ဆိုင်ရာ လုပ်ငန်းစဉ် ရေးဆွဲခြင်း 
နှင့် အချိန်သတ်မှတ်ခြင်းတို့ကို ပိုမိုကောင်းမွန်စွာ ကြိုတင်စီစဉ်နိုင်ရန်အတွက် အထောက်အကူပြုမည် ဖြစ်ပါသည်။ 

သင်တို့၏ စိုးရိမ်ပူပန်မှုများအတွက် ထပ်လောင်း၍ စိတ်ချသေချာမှုရှိစေရန် ကျွန်ုပ်တို့အနေဖြင့် စီမံကိန်း 
အကောင်အထည်ဖော်ဆောင်ရွက်ရာတွင် အကာအကွယ်များ ထပ်မံဖြည့်တင်းထားပါသည် - 

၁။  ရပ်-သွား နည်းလမ်း- အရေးပါသည့် အချက်မှာ မြေယာ ပိုင်ဆိုင်ခွင့်ရှိသူအား အမည်ပေါက်ပေးနိုင်ရန်
ဆောင်ရွက်ချက် ကို ဆက်လက်ဆောင်ရွက်ရန်အတွက် စီမံကိန်းဒီဇိုင်းတွင် ‘ရပ်-သွား’ အချက်ကို ထည့်သွင်း 
သွားမည်ဖြစ်သည်။  မြေယာ ငှားရမ်းလုပ်ကိုင်မှု ရရှိစေရန် ဦးတည်ရာတွင် ပွင့်လင်းမြင်သာမှုနှင့် အားလုံး ပါဝင်သည့် 
လုပ်ငန်းစဉ် မရှိလျှင် စီမံကိန်းတွင် ပါဝင်သည့် လယ်ယာစိုက်ပျိုးရေးကဏ္ဍ ဖွံ့ဖြိုးစေရန် အတွက် အကောင်အထည် 
ဖော်နိုင်မည် မဟုတ်ပါ။ 

၂။ အကျိုးဆုတ်ယုတ်မှု/ထိခိုက်နစ်နစ်မှု မရှိစေရ ဟူသော LIFT ၏ မူဝါဒနှင့်အညီ အဆိုပြုလွှာ ခေါ်ယူခြင်းနှင့် 
သက်ဆိုင်သည့် စီမံကိန်းဆိုင်ရာ အထောက်အထားများတွင် အားလုံးပါဝင်ပြီး ပွင့်လင်းမြင်သာသည့် ချဉ်းကပ်မှု 
နည်းလမ်းများ ပါဝင်သည့် မြေယာပြန်လည်ချထားရေးဆိုင်ရာ လုပ်ငန်းစဉ်နှင့် သက်ဆိုင်သည့် တိကျ ရှင်းလင်း သည့် 
မူဝါဒများအား ရေးဆွဲ ဖော်ပြထားပြီးဖြစ်သည်။  ထို့ပြင် စီမံကိန်းအနေဖြင့် မြေယာကိစ္စ၏ အငြင်းပွားနိုင်ချေ ရှိသည့် 
သဘောသဘာဝကို နားလည်ပြီး တရားဝင် တောင်းဆိုပိုင်ခွင့်ရှိသူများ သို့မဟုတ် နစ်နာမှုများကို ထုတ်ဖော်လိုသူ 
များအတွက် အထောက်အကူဖြစ်စေမည့် အငြင်းပွားမှု ဖြေရှင်းရေး ဆိုင်ရာ နည်းလမ်းကိုလည်း ရေးဆွမဲည်ဖြစ်သည်။ 

ထို့ပြင် ကျွန်ုပ်တို့ LIFT အဖွဲ့အစည်းတစ်ရပ်လုံးအနေဖြင့် ကျွန်ုပ်တို့၏ လုပ်ငန်းဆောင်တာများ ဆောင်ရွက်ရာတွင် ပဋိပက္ခ 
ဂရုပြု/ ပဋိပက္ခများကို အလေးထားတုံ့ပြန်ဆောင်ရွက်သည့် မူဝါဒများနှင့် အညီ ဆောင်ရွက်နိုင်ရန် အတွက် ကြိုးပမ်း 
အားထုတ်လျက်ရှိပါသည်- 

၃။ ပဋိပက္ခ ဂရုပြု အကြံပေးပုဂ္ဂိုလ် - LIFT အနေဖြင့် မိမိ၏စီမံကိန်းကို အထောက်အကူဖြစ်စေရန် အတွက် ပဋိပက္ခ 
ဂရုပြု အကြံပေးပုဂ္ဂိုလ်၏ အကြံပေးမှုကို ရယူအသုံးပြုရန် စီစဉ်ဆောင်ရွက်လျက် ရှိပါသည်။ 

၎။ ပဋိပက္ခ ဂရုပြုမှု အားကောင်းစေခြင်းကို အထောက်အကူပြုရန် အတွက် စီမံကိန်း အဆိုပြုလွှာများ တင်သွင်းရန် 
ဖိတ်ခေါ်ခြင်း- အလှူရှင်အများအပြား ထောက်ပံ့ထားသည့် ရန်ပုံငွေရရှိထားသည့် LIFT နှင့် ကျန်းမာရေး 
စောင့်ရှောက်မှု လက်လှမ်းမီရရှိရေး ရန်ပုံငွေ (Access to Health) တို့က အရေးပါသည့် ကဏ္ဍသုံးခုဖြစ်သော ၁) 
ရန်ပုံငွေများကို အသုံးပြု၍ ပဋိပက္ခ ဂရုပြု စွမ်းဆောင်ရည်တိုးမြှင့်ရန် ၂) အတူလက်တွဲ အကောင်အထည်ဖော်ကြသည့် 
မိတ်ဖက်များ (Implementing Partners) အား ၄င်းတို့အတွက် အကောင်းဆုံး စီစဉ်ရေးဆွထဲားသည့် 

အထောက်အကူများပေးရန် နှင့် ၃) အန်န်စီအေ နှင့် တစ်ဖွဲ့ချင်းစီ လက်မှတ်ရေးထိုးထားသည့် ပစ်ခတ်တိုက်ခိုက်မှု 
ရပ်စဲရေးဆိုင်ရာ သဘောတူညီချက်များ ကို လေးစားလိုက်နာရန် တို့အား အဓိကထား၍ နည်းပညာဆိုင်ရာ 
အကူအညီပေးရေး အဆိုပြုလွှာ ဖိတ်ခေါ်ခြင်းများကို ကြေညာထားပါသည်။ 

သင်တို့၏ စိုးရိမ်ပူပန်မှုများနှင့် ပတ်သက်၍ သင်တို့နှင့် အခြားသူများ နှင့် ဆွေးနွေးပြီးသည့်နောက် LIFT က အောက်ပါ 
အချက်များကို ထပ်မံထည့်သွင်းထားပါသည်။ 

၁။  လွတ်လပ်သည့် စောင့်ကြည့်စစ်ဆေးမှု စနစ်- မြေယာဆိုင်ရာ စီမံကိန်းများအတွက် ကျွန်ုပ်တို့အနေဖြင့် အသေးစိတ် 
စီစဉ်ထားပြီး အဆိုပါတာဝန်ယူမှုရှိသည့် စနစ်ဖြင့် အထောက်အကူပြုရန် စီစဉ်ထားပါသည်။  ယင်းကိစ္စကို အမြန်ဆုံး 
အကောင်အထည်ဖော် ဆောင်ရွက်ပါမည်။ 

၂။ ဝေဖန်ပိုင်းခြားသုံးသပ်မည့် မိတ်ဆွေများ- ပဋိပက္ခ ကိစ္စရပ်များ ဆိုင်ရာ ကျွမ်းကျင်သူများ နှင့် ငြိမ်းချမ်းရေး 
လုပ်ငန်းစဉ် ဆိုင်ရာ ကျွမ်းကျင်ပညာရှင်များ ပါဝင်သည့် အဖွဲ့နှင့် LIFT ရန်ပုံငွေက တိုင်ပင်ဆွေးနွေးနိုင်ပါသည်။ 

၃။ ပဋိပက္ခ ဂရုပြု အကြံပေးအုပ်စု- ကျွန်ုပ်တို့အနေဖြင့် ထိုအုပ်စုကို ပဋိပက္ခဖြစ်ပွားလျက်ရှိသည့် ဒေသများတွင် LIFT  
က ဆောင်ရွက်နေသည့် စီမံကိန်းလုပ်ငန်းများ နှင့် ပတ်သက်၍ တိုင်းရင်းသား ပြည်နယ်များရှိ ပါဝင် ပတ်သက်သူ 
များနှင့် အုပ်စုလိုက် ဆွေးနွေးမှုများ သို့မဟုတ် ပုံမှန်အစည်းအဝေးများ သင့်လျော်သလို ကျင်းပနိုင်ရန် မျှော်မှန်း 
ထားသည်။ 

LIFT  အလှူရှင်များ နှင့် ရန်ပုံငွေ စီမံခန့်ခွမှဲုရုံး ကိုယ်စား၊ LIFT ရန်ပုံငွေ ညွှန်ကြားရေးမှူး တစ်ယောက် အနေဖြင့် 
ကျွန်ုပ်တို့အား တိုက်ရိုက်ဆက်သွယ်လာခြင်းနှင့် LIFT  နှင့် ထပ်မံ တွေ့ဆုံဆွေးနွေးရန် အတွက် အာရုံစိုက်ကာ စဉ်းစား 
ပေးခြင်း အတွက် ကျေးဇူးတင်ရှိကြောင်း ထပ်လောင်း ပြောကြားလိုပါသည်။ 

ထိုဆွေးနွေးမှုများကို ဆက်လက်လုပ်ဆောင်နိုင်မည်ဟု ကျွန်ုပ်ယုံကြည်ပါသည်။ 

 

ဆုမွန်ကောင်းများဖြင့် 

 

 

Katy Webley  

Fund Director 

LIFT 

အိတ်ဖွင့်ပေးစာတွင် ရေးသားထားသည့် တိကျသည့် မေးခွန်းများအတွက် အဖြေများ- 

LIFT မှ ဖြေဆိုရန် မေးခွန်းများ -  

၁။ ၂ဝ၁၈ VFV ဥပဒေ နှင့် ပတ်သက်သည့် LIFT ၏ ရပ်တည်မှုက မည်သို့ဖြစ်သနည်း။ 

LIFT  ၏ အဖြေ - ၂ဝ၁၈ VFV မြေယာ ဥပဒေ နှင့် ပတ်သက်သည့် LIFT ၏ ရပ်တည်မှုမှာ   ကျွန်ုပ်တို့၏ 
အင်တာနက်ဝက်ဘ်ဆိုဒ် လိပ်စာ https://www.lift-fund.org/news/lift-and-land  တွင် ဖော်ပြထားပါသည်။  စိုက်ပျိုးရေး၊ 
မွေးမြူရေး နှင့် ဆည်မြောင်းဝန်ကြီးဌာန ဝန်ကြီး ထံသို့ LIFT ရန်ပုံငွေ ဘုတ်အဖွဲ့ အလှူရှင်များ လက်မှတ် ရေးထိုး 
ပေးပို့သည့် စာတွင် အထက်ဖော်ပြပါ ရပ်တည်မှုနှင့် ပတ်သက်သည့် ထောက်ပြထားသည့် အချက်များ အပါအဝင် ဗွီအက်ဖ်ဗွီ 
မြေယာ ဥပဒေ ပြင်ဆင်ချက် နှင့် ပတ်သက်၍ စိုးရိမ်ပူပန်မှုများကို ထုတ်ဖော် ထားပါသည်။  LIFT က အဆိုပါ 
အကြောင်းအရာနှင့် ပတ်သက်၍ ဆွေးနွေးရန် ဝန်ကြီးနှင့် ဇန်နဝါရီလ ၁၄ ရက်နေ့တွင် ထပ်မံတွေ့ဆုံခဲ့ပါသည်။ 
ထိုအကြောင်းအရာကို ရုပ်မြင်သံကြားတွင် ထုတ်လွှင့်ခဲ့ပြီး နှင့် MOALI ၏ အင်တာနက် စာမျက်နှာ 
https://www.facebook.com/MOALInews/videos/367225094070583/  တွင် ဖော်ပြထား ပါသည်။  

၂။ LIFT အနေဖြင့် VFV မြေယာ ဥပဒေ အကောင်အထည်ဖော်ရန် အားပေးခြင်းဖြင့် အခြား 
ပြည်နယ်နှင့်တိုင်းဒေသကြီးများရှိ လယ်သမားများအပေါ်တွင် ကျရောက်လာမည့် ကြီးမားသည့် ပြောင်းပြန် သက်ရောက်မှု 
ကို ဟန့်တားကာကွယ်ရန် မည်သည့် ဗျူဟာများ ချမှတ်ထားသနည်း။ 

LIFT ၏ အဖြေ - စီမံကိန်း၏ အထူးအာရုံစိုက်မှုမှာ မြေယာ လုပ်ပိုင်ခွင့်ချထားပေးခံရသူများက ၄င်းတို့ ထမ်းဆောင်ရမည့် 
တာဝန်များကို မထမ်းဆောင်နိုင်တေ့ာသည့်အခါ နိုင်ငံတော်ကို ပြန်လည် ပေးအပ်သည့် မြေယာ ကိစ္စများပေါ်တွင် 
အာရုံစိုက်ထားခြင်း ဖြစ်သည်။  မင်းလှ ကိစ္စမှာ တမူထူးခြားသည့် ကိစ္စဖြစ်ကြောင်း ကျွန်ုပ်တို့ ထင်မြင်ယူဆပြီး 
တကမ္ဘာလုံးတွင် ပုံတူ အသုံးပြုနိုင်သည့်ပုံစံ ဟု ရှုမြင်၍ မရပါ။  နိုင်ငံတဝှမ်း VFV မြေယာဥပဒေကို မျက်လုံးစုံမှိတ်၍ 
ကျင့်သုံးရန် ဟူသော ချဉ်းကပ်ဖြေရှင်းနည်း ကို ကျွန်ုပ်တို့ မထောက်ခံပါ။ ထို့အတူ ကျွန်ုပ်တို့၏ ရပ်တည်မှုကိုလည်း 
ကျွန်ုပ်တို့၏ မိတ်ဖက်များ (MOALI)ကို သေချာစွာ နားလည်သဘောပေါက်စေမည် ဖြစ်ပါသည်။ 

စီမံကိန်း အုပ်ချုပ်ရေး နှင့် အကောင်အထည်ဖော်ရေးဆိုင်ရာ မေးခွန်းများ 

၁။ ပြည်ထောင်စုအဆင့် MOALI က “စီမံကိန်း ဒီဇိုင်းပုံစံကို ကနဦး တာဝန်ယူမည့် ညှိနိုင်းရေး ကဏ္ဍ ကို  တာဝန်ယူ၍ 
ဦးဆောင် ကော်မတီ ဥက္ကဌ နေရာ ယူမည်လား” 

LIFT ၏ အဖြေ- မှန်ကန်ပါသည်။ ကျွန်ုပ်တို့အနေဖြင့် ဤအချက်မှာ စီမံကိန်း အကောင်အထည်ဖော်ရာတွင် အရေးပါ 
သည်ဟု ထင်မြင်ယူဆပါသည်။  မြေပုံဖော်ထုတ်ရေးဆြွဲခင်း နှင့် လယ်ယာမြေ လုပ်ပိုင်ခွင့်ပြုလက်မှတ် ထုတ်ပေးခြင်း 
လုပ်ငန်းစဉ်အတွက် MOALI က တာဝန်ရှိသည့် အဖွဲ့အစည်း ဖြစ်သည့်အတွက်  ထို ကဏ္ဍတွင် တာဝန်ယူ ဆောင်ရွက်ရန် 
သင့်တော်ပြီး စီမံကိန်း၏ အကျိုးရလဒ်များအတွက် တာဝန်ခံမှု ရှိစေနိုင်မည် ဖြစ်သည်။ 

https://www.lift-fund.org/news/lift-and-land
https://www.facebook.com/MOALInews/videos/367225094070583/

၂။ အကောင်အထည်ဖော်ရေး ကော်မတီတွင် “မြို့နယ် အထွေထွေအုပ်ချုပ်ရေး ဦးစီးဌာန (General Administration 
Department, GAD) အရာရှိက ဥက္ကဌ ဖြစ်ပြီး၊ သက်ဆိုင်ရာ ဌာနများအပြင် အရပ်ဘက် လူမှု အဖွဲ့အစည်းများ၊ လယ်သမား 
ကိုယ်စားလှယ်များ နှင့် လွှတ်တော် ကိုယ်စားလှယ်များ” ပါဝင်ပါသလား။ 

LIFT  ၏ အဖြေ- အထွေထွေ အုပ်ချုပ်ရေး ဦးစီးဌာန သည် မြို့နယ်၏ နေ့စဥ် အုပ်ချုပ်ရေးနှင့် စီမံရေးရာ ကိစ္စအဝဝ 
အတွက် တာဝန်ရှိပါသည်။  GAD ကို လယ်ယာမြေနှင့် အခြားမြေများ သိမ်းဆည်းခံရမှုများ ပြန်လည် စိစစ်ရေး ကော်မတီ 
(Land Acquisition and Reinvestigation Committee, LARC ) မြို့နယ်အဆင့် ဥက္ကဌဖြစ်သည့် အပြင် 
အကောင်အထည်ဖော်ရေး ကော်မတီတွင် လည်း ဥက္ကဌ အဖြစ်ဦးဆောင်စေခြင်းဖြင့် စီမံကိန်း အကောင်အထည် 
ဖော်ဆောင်ရေးလုပ်ငန်းများကို GAD မှ သေချာစွာ သိရှိပြီး တာဝန်ယူမှုရှိစေရန် ကျွန်ုပ်တို့ကြိုးပမ်းထားပါသည်။ 
ကော်မတီတွင် နယ်ပယ်စုံမှ ကိုယ်စားလှယ်များ ပါဝင်ခြင်းဖြင့် အတွေးအမြင် ချိန်ခွင်လျှာညီမျှစေပြီး အဖွဲ့တစ်ဖွဲ့တည်းမှ 
ကြီးစိုးချုပ်ကိုင်ခြင်းကို ဟန့်တားနိုင်မည် ဟု ကျွန်ုပ်တို့ ထင်မြင်ယူဆပါသည်။  

၃။ တိုင်းဒေသကြီး စိုက်ပျိုးရေး ဦးစီးဌာနများ (Department of Agriculture, DOA) နှင့်/သို့မဟုတ် လယ်ယာမြေ 
စီမံခန့်ခွမှဲုနှင့် စာရင်းအင်းဦးစီးဌာန (Department of Agricultural Land Management and Statistics၊ DALMS ) တို့က 
အဓိက အကောင်အထည်ဖော်သူများ ဖြစ်မည်လား။ 

LIFT  ၏ အဖြေ - မှန်ကန်ပါသည်။ အကြောင်းမှာ  လယ်ယာမြေ လုပ်ပိုင်ခွင့် မှတ်ပုံတင်ခြင်း၊ လယ်ယာမြေ 
လုပ်ပိုင်ခွင့်လက်မှတ် ထုတ်ပေးခြင်း လုပ်ငန်းနှင့် စိုက်ပျိုးရေး ဖွံ့ဖြိုးတိုးတက်မှု တို့တွင် ထို အဖွဲ့အစည်းတစ်ခုချင်းစီ၏ 
အခန်းကဏ္ဍကို ထင်ဟပ်စေသောကြောင့် ဖြစ်သည်။ 

၎။ အကောင်အထည်ဖော်သည့် မိတ်ဖက်အဖွဲ့ က MOALI တိုင်းဒေသကြီးရုံးများတွင် အခြေစိုက်မည်လား။ 

LIFT  ၏ အဖြေ - မှန်ကန်ပါသည်။ အကြောင်းမှာ စီမံကိန်း အကောင်အထည်ဖော်ရာတွင် တာဝန်ရှိသည့် ဦးဆောင် 
အဖွဲ့အစည်းများ အတွက် စဉ်ဆက်မပြတ် အပြန်အလှန် တွေ့ဆုံဆက်ဆံ၍ အထောက်အကူပေးနိုင်သော ကြောင့် 
ဖြစ်ပါသည်။  အဆိုပါ အပြန်အလှန် ထိတွေ့ ဆက်ဆံမှုများက သက်ဆိုင်ရာ အေဂျင်စီအဖွဲ့များအတွင်း အပြုအမူများ၊ 
ချဉ်းကပ်ဖြေရှင်းနည်းများ ပြောင်းလဲရာတွင် နှင့် စွမ်းဆောင်ရည်တည်ဆောက်ခြင်း တို့တွင် အောင်မြင်မှုများ ရရှိနိုင်ကြောင်း 
သက်သေပြနိုင်ခဲ့သည်။ 

၅။  GAD နှင့် DALMS တို့မှာ နိုင်ငံတဝှမ်း ပြည်သူများထံမှ မြေယာသိမ်းသည့် ကိစ္စများတွင် အလွန် ထင်ရှား 
ကျော်ကြားသည့် အခန်းကဏ္ဍတွင် ပါဝင်နေခဲ့သဖြင့် နိုင်ငံ၏ မြေယာ နေရာချထားရေး နှင် စိုက်ပျိုးရေး ဖွံ့ဖြိုး တိုးတက်မှု 
တို့ကို ဖြေရှင်းရန် အကောင်းဆုံး အစီအစဉ်ဖြစ်သည်ဟု ယူဆပါသလား။ 

LIFT  ၏ အဖြေ -  ဤစီမံကိန်းတွင် အစိုးရသည် အရေးပါသည့် ပါဝင်ပတ်သက်သူဖြစ်ပါသည်။ သို့ဖြစ်၍ LIFT က MOALI 
နှင့် ဆက်လက်၍ နီးကပ်စွာ လုပ်ကိုင်ပါမည်။  အမူအကျင့်များ၊ အပြုအမူများ နှင့် ချဉ်းကပ် ဖြေရှင်းနည်းများကို 
ပြောင်းလဲရာတွင် လည်းကောင်း၊ မြေယာ နေရာချထားရေးနှင့် လယ်ယာမြေ လုပ်ပိုင်ခွင့် မှတ်ပုံတင်ခြင်း အတွက် 
တာဝန်ရှိသူများ၏ လုပ်ငန်းစွမ်းဆောင်ရည် တည်ဆောက်ရာတွင်လည်းကောင်း သက်ဆိုင်ရာ အေဂျင်စီအဖွဲ့များ နှင့် 
ပူးပေါင်းဆောင်ရွက်ခြင်းဖြင့် အကျိုးကျေးဇူးများရရှိကြောင်း LIFT က တွေ့ရှိထားပါသည်။ သို့သော်လည်း LIFT အနေဖြင့် 

မြေယာကဏ္ဍ ပြုပြင်ပြောင်းလဲရေးကို ဆောင်ရွက်လျက်ရှိသည့် တရားဝင် အဖွဲ့အစည်းများ၊ ဌာနဆိုင်ရာများ နှင့် ပူးပေါင်း၍ 
ဤစီမံကိန်း သာမက နိုင်ငံတဝှမ်းရှိ စီမံကိန်းများကို အကောင်အထည်ဖော်ရာတွင် အမျိုးမျိုးသော ပါဝင်ပတ်သက်သူများနှင့် 
အတူလက်တွဲ လုပ်ကိုင်ရန် ရည်ရွယ်ပါသည်။  

